
Sud Bosne i Hercegovine

Суд Босне и Хецеговине

Broj: S1 3 Iž 049696 24  Iž




                                     

Sarajevo, 29.10.2024. godine                                                                                                                                                                                                      
Sud Bosne i Hercegovine u Sarajevu, u apelacionom vijeću sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi političke stranke PDP-Partija demokratskog progresa zastupanoj po predsjedniku Branislavu Borenoviću i Vlade Sladoje, izjavljenoj protiv Odluke Centralne izborne komisije Bosne i Hercegovine, broj: 05-1-07-5-2042/24 od 17.10.2024.godine, u postupku kršenja člana 7.3. stav (1) tačka 7. Izbornog zakona BiH od strane žalitelja, na nejavnoj sjednici, održanoj dana, 29.10.2024. godine, donio je 
R J E Š E N J E

Povodom žalbe političke stranke PDP-Partija demokratskog progresa, poništava se prvi stav odluke Centralne izborne komisije BiH broj 05-1-07-5-2042/24 od 17.10.2024.godine zbog pravosnažno presuđene stvari.
Žalba Vlade Sladoje koja se odnosi na drugi stav Odluke Centralne izborne komisije BiH broj 05-1-07-5-2042/24 od 17.10.2024.godine se odbija.
O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu, u stavu 1. utvrđeno je da je politička stranka PDP-Partija demokratskog progresa odgovorna što je Vlade Sladoje, kandidat navedenog političkog subjekta, na društvenoj mreži Facebook dana 06.09.2024. godine i 11.09.2024. godine, koristio govor mržnje, pa joj je na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1., tačka 14) Izbornog zakona BiH izrečena novčana kazna u iznosu od 3.000,00 KM (tri hiljade konvertibilnih maraka).


Stavom 2. pobijane odluke utvrđujeno je da je Vlade Sladoje, kandidat za načelnika na Lokalnim izborima 2024. godine političkog subjekta PDP-Partija demokratskog progresa, na društvenoj mreži Facebook dana 06.09.2024. godine i 11.09.2024. godine, koristio govor mržnje, pa mu je na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1., tačka 14) Izbornog zakona BiH izrečena novčana kazna u iznosu od 15.000,00 KM (petnaest hiljada konvertibilnih maraka).
Protiv navedene odluke žalbu su zajedno izjavili PDP-Partija demokratskog progresa i Vlade Sladoje i zbog pogrešne primjene materijalnog prava, nepotpuno i pogrešno utvrđenog činjeničnog stanja, pogrešne primjene procesnog prava i visine utvrđene kazne. U istoj navode da se iz obrazloženja ne može zaključiti koje su činjenice uzete za odlučujuće, kako su tumačene ponaosob i u njihovom međusobnom odnosu, što predstavlja procesnu grešku. Nisu cijenjene istaknute činjenice u odgovorima žalilaca, kako bi na njima zasnovani razumni sudovi. Podnosioci žalbe ne osporavaju stav Suda o nedopustivosti govora mržnje, te navode da ne prigovaraju u žalbi na taj dio odluke ali osporavaju visinu izrečene kazne smatrajući ih kao apsolutno nesrazmjernim, paušalnim i suprotno odredbama o odmjeravanju kazne odmjerene, pretjerane, lišene bilo kakve svrhe kažnjavanja čija je svrha sama sebi i „tobožnjoj brizi" članova Centralne izborne komisije BiH o opštem interesu koji štite odredbe o zabrani govora mržnje i njihovoj kvazi riješenosti da budu ,,nulto-tolerantni“ u ovakvim stvarima, naročito kod odmjeravanja kazne Vladi Sladoje. Ističu da u ponovljenom postupku okrivljeni nije ponovo pozvan da se izjasni u postupku, s obzirom da je potvrđen stav u odluci Suda, kako u pogledu materijalnog prava tako i u pogledu odmjeravanja kazne, bilo bi normalno i zakonito da je okrivljenom data mogućnost da se bar ispravno drži nakon izvršenog prekršaja pa da se isto uvaži kao olakšavajuća okolnost pri odmjeravanju kazne. Nadalje smatraju da Centralna izborna komisija BiH nije izvela dokaze o imovinskom stanju okrivljenog Sladoje, pa ni PDP-u, broju izdržavanih lica, porodičnom statusu i drugim pitanjima koja bitno utiču na mogućnost plaćanja novčane kazne (ako je novčana kazna uopšte opcija za organ) odnosno predstavlja ključnu okolnost za procjenu kojim intenzitetom kazna pogađa okrivljenog Sladoje, odnosno činjenicu ukupnosti kazni koje je Centralna izborna komisija BiH izrekla PDP-u u dosadašnjem izbornom ciklusu. Smatraju da je nonsens i glupost kakav pravnička praksa ne poznaje i što je nedopustivo i sramno da stoji u jednoj odluci organa navod Centralne izborne komisije BiH „da nije bilo olakšavajućih okolnosti", čak ni činjenice koje su ranije istaknute u izjašnjenju koje spominju čast i Boga, nisu nikako odmjeravane, a morale su biti uvažene kao olakšavajuće. Dalje navode i da okolnosti koje su obilježja djela ne mogu biti otežavajuće okolnosti, što kako podnosioci žalbe navode „vrli pravnici CIK-a na sramotu pravničke struke" podvode pod otežavajuće okolnosti. Smatraju da bi Sud trebalo da vrati postupak u prvi stepen, i mole Sud da bude decidan u pravnoj pouci članovima CIK-a kako se vodi postupak, koje činjenice treba da utvrde i u tom smislu koriste postupovna pravila i dokazna sredstva, odnosno „nacrta" kako da riješe stvar. Predlažu Sudu BiH održavanje usmene rasprave u ovoj pravnoj stvari s obzirom na težinu izrečene kazne i dijametralno suprotstavljena tumačenja relevantnih pravnih standarda. 
U odgovoru na žalbu Centralna izborna komisija Bosne i Hercegovine je predložila da se žalba odbije kao neosnovana.  

Iz stanja u spisu proizlazi da je CIK BiH u prethodnom postupku donijela odluku broj 05-1-07-5-2024/24 od 27.09.2024. godine kojim je utvrdila odgovornost političke stranke PDP i kandidata te stranke Vlade Sladoje na Lokalnim izborima 2024. godine za kršenje odredbe člana 7.3 stav 1. tačka 7) Izbornog zakona BiH i istima izrekla novčane kazne u iznosu od 3.000,00 KM za političku stranku, a 20.000,00 KM za njenog kandidata. Odlučujući o žalbama na navedenu odluku izjavljene od političke stranke i Vlade Sladoje, Sud BiH je Rješenjem broj S1 3 Iž 045559 24 Iž od 10.10.2024 djelimično uvažio žalbu žalitelja Vlade Sladoja, poništio dio odluke CIK BiH u stavu 2. kojim je određena novčana kazna u iznosu od 20.000,00 KM te u tom dijelu vratio CIK BiH na ponovni postupak, dok je žalba žalitelja PDP-Partija demokratskog progresa odbijena u cijelosti.

Postupajući po uputama iz gore navedenog rješenja, u ponovnom postupku CIK BiH je Odlukom broj 05-1-07-5-2042/24 od 17.10.2024. godine stavom 1 ponovno utvrdila odgovornost političke stranke PDP što je Vlade Sladoje, kandidat navedenog političkog subjekta, na društvenoj mreži Facebook dana 06.09.2024. godine i 11.09.2024. godine koristio govor mržnje i izrekla joj novčanu kaznu od 3.000,00 KM, dok je stavom 2 zbog utvrđene odgovornosti Vlade Sladoje, kandidata za načelnika na Lokalnim izborima 2024. godine za korištenja govora mržnje objavama na Facebook stranici, istome izrekla novčanu kaznu u iznosu od 15.000,00 KM.  
Na navedenu odluku zajedno su i politička stranka PDP i Vlade Sladoje izjavili žalbu osporavajući odluku o visini izrečene novčane kazne.
Apelaciono vijeće je povodom žalbe političke stranke PDP-Partija demokratskog progresa poništilo stav 1. pobijane odluke CIK BiH iz razloga što se radi o pravosnažno presuđenoj stvari. Naime, Rješenjem suda broj S1 3 Iž 04559 24 Iž od 10.10.2024. godine, u stavu dva je odlučeno da se žalba političke stranke PDP-Partija demokratskog progresa odbija u cjelosti. Na taj način je Odluka CIK BiH broj 05-1-07-2042/24 od 27.09.2024. godine postala pravosnažna i nije niti trebalo u ponovnom postupku preispitivati odgovornost političke stranke za povrede odredbe člana 7.3 stav 1. tačka /) Izbornog zakona BiH i izricati novčanu kaznu jer je navedena odluka u stavu 1 postala pravosnažna i izvršna. Ovakva odluka se temelji na odredbi člana 34. stav 4., a u vezi sa članom 176. stav 2. tačka 8) Zakona o parničnom postupku BiH, koji je primjenjuje na osnovu odredbe člana 60 a) Zakona o upravnim sporovima.

Žalba Vlade Sladoje nije osnovana.

Raspravljajući o zakonitosti odluke donesene u ponovnom postupku i to u dijelu stava 2 dispozitiva pred apelacionim vijećem nije utvrđivana odgovornost žalioca budući da je ovo pitanje raspravljeno u predhodnoj sudskoj odluci, te iz razloga jer žalba pobija odluku u pogledu visine novačne kazne sa prijedlogom da se žalba uvaži i i predmet vrati na ponovni postupak CIK BiH. 
Iz obrazloženja pobijane odluke proizlazi da je CIK BiH odvojeno raspravila činjenice koje se odnose na političkog subjekta i činjenice koje se odnose na žalioca kao kandidata, a koje su relevantne za odmjeravanje visine novčane kazne u okviru zakonom propisanog raspona. Na ovaj način, a suprotno navodima žalbe, CIK BiH postupila je po uputi iz sudske odluke prilikom ponovnog odlučivanja. 

Cijeneći sadržaj žalbe jasno proizlazi da i politička stranka, kao i kandidat te stranke Sladoje Vlade prihvataju stav Suda izražen u Rješenju broj S1 3 Iž 045559 24 Iž od 10.10.2024. godine o nedopustivosti govora i držanja u spornom periodu, te da u tom smislu i ne prigovaraju pobijnoj odluci. Žalbeni prigovor se isključivo odnosio na visinu izrečene novčane kazne kao apsolutno nerazmjerne, paušalno i suprotno odredbama o odmjeravanju kazne odmjerene, lišene bilo kave svrhe kažnjavanja. 
Suprotno navodima žalbe, CIK BiH je pravilno utvrdila visinu novčane kazne te je pri odmjeravanju visine raspravila i pitanje težine povrede za koju odluku je dala obrazloženje koje je lišeno proizvoljnosti. Okolnost da je žalitelju izrečena novčana kazna u maksimalnom iznosu od 15.000,00 KM, dispozicija je Centralne izborne komisije BiH koja ima zakonsko ovlaštenje da prema utvrđenom stepenom odgovornosti i cijeneći sve relevantne okolnosti, odmjerava visinu novčane kazne koju mora i argumentovano obrazložiti, kako je i postupljeno u pobijanoj odluci u skladu sa članom 19.9 stav 4. Izbornog zakona BiH. 

CIK BiH je prilikom donošenja Odluke i određivanja visine novčane kazne, upravo suprotno žalbenim navodima, posebno cijenila činjenicu koliki je doseg Facebook profila kandidata, kao i da generalno uticaj ovog kandidata, koji nije veliki, s obzirom da se radi o maloj lokalnoj zajednicu gdje je Vlade Sladoje predloženi kandidat za načelnika, ali su predmetne objave i fotografije, praćene komentarima, prenijeli brojni internet portali, uključujući vrlo uticajne i čitane u Bosni i Hercegovini {Klix, Oslobođenje, Faktor, Slobodna Bosna), kao i u regionu, što je doseg predmetnih spornih objava značajno proširilo i izazvalo brojne reakcije van opštine Kalinovik. Kao otežavajuće okolnosti pravilno su cijenjene činjenice-fotografija u vojnoj uniformi sa opisom: proglašavam mobilizaciju na čitavoj teritoriji opštine Kalinovik do 6. oktobra. Proglašavam vanredno stanje sve dotle dok se Kalinoviku i Zagorju ne vrati njegovo dostojanstvo. Svjerom u Boga u dostojanstvenu pobjedu i Častan poraz", a što sve upućuje da objava u opisu i sadržini aludira na rat iz devedesetih i istoriju opštine Kalinovik, što je nedopustivo. Sve te okolnosti su bile odlučne da se imenovanom izrekne maksimalna propisana novčana kazna. Posebno se ističe da je pored težine spornih objava i toga što su sporne objave prenijeli brojni portali, uzeta u obzir činjenica da je imenovani odmah po saznanju za izrečenu kaznu, davao izjave brojnim portalima, a i nakon donošenja sudske odluke, na način da je davao populističke izjave. Odluku o kažnjavanju iskoristio je za svoju javnu promociju, kao kandidata, radeći sve u korist svoje vlastite promocije, bez da je pokušao da učini otklon od predmetnih objava i izrazi žaljenje što su njegove objave kod jednog dijela stanovništva izazvale strah i uznemirenje. Takode, kao otežavajuću okolnost prilikom odmjeravanja kazne kandidatu uzeta je u obzir težina učinjene povrede u odnosu na prava i slobode zagarantovane Opštim okvirnim sporazumom za mir u Bosni Hercegovini, prema drugom i drugačijem.

Cijeneći da se radi o javnom istupu kandidata političke stranke, apelaciono vijeće prihvata zaključak CIK BIH da je izrečena novčana kazna srazmjerna učinjenom prekršaju. Odredbom člana 19.9 stav 4. Izbornog zakona BiH propisano je da će za prekršaj iz stava 1. ovog člana kazniti i kandidat političkog subjekta novčanom kaznom u iznosu od 3.000,00 KM do 15.000,00 KM.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH, broj  19/02 -74/10), valjalo odbiti.

                                                                      


Predsjednik vijeća
        Sudija

            Mirsada Džindo

